
Ҳурматли делегациялар раҳбарлари!
Ҳурматли саммит иштирокчилари!
Хонимлар ва жаноблар!
Сизларни Шанхай ҳамкорлик ташкилоти Давлат раҳбар-

лари кенгашининг мажлисида чин дилдан қутлайман.
Қадимий ва меҳмондўст Самарқанд шаҳрида Шанхай 

ҳамкорлик ташкилотига аъзо давлатлар, кузатувчи мамла-
катлар раҳбарларини, фахрий меҳмонларимиз ва халқаро 
ташкилотлар вакилларини шахсан қабул қилиш шарафига 
муяссар бўлганимдан мамнунман.

Буюк ипак йўлининг қоқ юрагида жойлашган бу муаззам 
шаҳар минг йиллар давомида миллатлараро мулоқот, ўзаро 
маданий ва маънавий ҳамкорлик, савдо ва илмий алмаши-
нувлар маркази сифатида хизмат қилиб келган.

Бугунги кунда пандемия ва дунёдаги мураккаб вазиятга 
қарамасдан, Самарқанд яна бир бор Евроосиёнинг улкан 
макони етакчиларини бирлаштиргани, халқаро сиёсат ва 
иқтисодиёт марказига айлангани қувонарлидир.

Мен анжуманимизда биринчи маротаба иштирок этаётган 
давлат раҳбарлари – Покистон Ислом Республикаси Бош 
вазири жаноб Шаҳбоз Шариф, Туркия Республикаси Прези-
денти жаноб Режеп Таййип Эрдоған, Озарбайжон Республи-
каси Президенти жаноб Илҳом Алиев, Туркманистон Прези-
денти жаноб Сардор Бердимуҳамедовни самимий қутлайман.

Ўзбекистонга хуш келибсиз!
Ҳурматли учрашув иштирокчилари!
Биз ШҲТга раислик давримизда Ташкилотимиз доираси-

даги амалий ҳамкорликни фаоллаштириш, унинг салоҳияти 
ва халқаро нуфузини оширишга интилдик.

Хавфсизлик масалалари билан бир қаторда савдо-иқти-
содий ва гуманитар ҳамкорликни кенгайтиришга устувор 
эътибор қаратилди.

Ташкилот фаолиятининг барча соҳаларида кўплаб та-
шаббуслар амалга оширилди. Пандемия ва глобал инқироз 
оқибатларига қарамасдан, Раислик режасини биргаликда 
тўлиқ амалга оширишга муваффақ бўлдик. 80 дан ортиқ 
йирик тадбирлар ўтказилди. Ҳамкорликдаги саъй-ҳаракат-
ларимиз бугун қабул қилинган 40 дан ортиқ ҳужжатда ўз 
ифодасини топган.

ШҲТнинг барча давлатлари, шунингдек, Ташкилот Коти-
бияти ва Минтақавий аксилтеррор тузилмаси Ижроия қўми-
тасига раислигимизга фаол ёрдам бергани учун яна бир бор 
миннатдорчилик билдираман.

Ҳурматли саммит иштирокчилари!
Дунёда ишонч ва ўзаро бир-бирини тушуниш тақчиллиги 

сезилаётган, қарама-қаршиликлар ва можаролар кузати-
лаётган бугунги шароитда барқарорлик ва хавфсизликка 
нисбатан кўплаб таҳдидлар кучайди.

Иқлим ўзгариши, сув ва табиий ресурсларнинг етиш-
маслиги, пандемиянинг ижтимоий-иқтисодий оқибатлари, 
энергетика ва озиқ-овқат хавфсизлиги инқирози каби 
замонамиз муаммолари барқарор ривожланиш учун жиддий 
хавф туғдирмоқда.

Ўзаро ишонч, адолат ва ҳамжиҳатликка талаб глобал 
миқёсда тобора ортиб бормоқда. Шу муносабат билан очиқ 
ва конструктив мулоқотни давом эттириш ҳар қачонгидан 
ҳам кўпроқ талаб этилмоқда.

Ташкилотимиз фаолияти шундай мулоқотни амалга оши-
риш мумкинлигини дунёга намоён этмоқда.

ШҲТ очиқлик ва блокларга қўшилмаслик тамойилларига 
қатъий содиқлиги туфайли иштирокчи мамлакатлар ўрта-
сидаги ўзаро манфаатли муносабатларни мустаҳкамлаб, 
халқаро ҳамкорликни муваффақиятли тарзда чуқурлаштир-
моқда. ШҲТ таркиби кенгайиб, шериклик муносабатларимиз 
ривожланиб бормоқда.

Бугун Эрон Ислом Республикасининг Ташкилотга 
тўлақонли аъзо сифатидаги мажбуриятлари тўғрисидаги 
Меморандум имзоланмоқда. Ушбу тарихий воқеа билан Эрон 
Президенти жаноб Иброҳим Раисийни ва барча ҳамкасбла-
римизни чин қалбимдан табриклайман.

Миср Араб Республикаси ва Қатар Давлатига мулоқот 
бўйича шериклар мақомини бериш тўғрисидаги меморан-
думлар имзоланишини мамнуният билан қабул қиламиз.

Бундан ташқари, биз Беларусь Республикасига ШҲТнинг 
тўлақонли аъзоси, Баҳрайн Подшоҳлиги, Кувайт Давлати, 
Мальдив Республикаси, Бирлашган Араб Амирликлари ва 
Мьянма Иттифоқи Республикасига – мулоқот бўйича ше-
риклар мақомини бериш бўйича процедураларни бошлаш 
тўғрисида қарор қабул қилмоқдамиз.

ШҲТнинг географик қамрови кенгаяётгани ўз мисолида 
самарадорлик, ўзаро бир-бирини тушуниш ва амалий саъй-
ҳаракатларни намойиш этаётган Ташкилотимиз фаолияти-
нинг долзарблигини яна бир тасдиқламоқда.

Ҳурматли делегациялар раҳбарлари!
ШҲТ ўз тараққиётининг янги, янада масъулиятли босқи-

чига қадам қўймоқда. Зиммамизда ҳамкорликнинг кўплаб 
устувор вазифаларини биргаликда ҳал этиш масъулияти 
турибди.

Бизнинг фикримизча, авваламбор, Ташкилотнинг блок
ларга қўшилмаслик мақомини ва унинг очиқлигини сақлаб 
қолиш муҳимдир.

ЎЗБЕКИСТОН РЕСПУБЛИКАСИ 
ПРЕЗИДЕНТИ 

ШАВКАТ МИРЗИЁЕВНИНГ 
ШАНХАЙ ²АМКОРЛИК 
ТАШКИЛОТИГА АЪЗО 

ДАВЛАТЛАР РА²БАРЛАРИ 
КЕНГАШИНИНГ 

МАЖЛИСИДАГИ НУТªИ

(Давоми 2-саҳифада) »» (Давоми 2-саҳифада) »»

(Давоми 3-саҳифада) »»

Ўзбекистон Президенти Шавкат Мир-
зиёев ва Хитой Раиси Си Цзиньпин шоҳсу-
пага кўтарилдилар. Икки давлат мадҳия-
лари янгради. Фахрий қоровул тантанали 
равишда саф тортиб ўтди.

Маросимда икки мамлакат расмий деле-
гациялари аъзолари ҳам ҳозир бўлди.

Шундан сўнг Ўзбекистон Республикаси 
Президенти Шавкат Мирзиёев ва Хитой 

Халқ Республикаси Раиси Си Цзиньпиннинг 
музокаралари бўлиб ўтди.

Мулоқот аввалида давлат раҳбарлари 
икки мамлакат ўртасида дипломатик муно-
сабатлар ўрнатилганининг 30 йиллиги ва 
стратегик шерикликнинг 10 йиллиги муно-
сабати билан бир-бирини қутладилар.

БУЮК ИПАК ЙЎЛИДА 
ТУТАШГАН ДЎСТЛИК РИШТАЛАРИ 

МУСТА²КАМЛАНДИ

Учрашувларда давлатлар ўртаси-
даги алоқаларнинг бугунги ҳолати ва 
келгуси истиқболлари, ШҲТ ва бошқа 
халқаро ташкилотлар доирасидаги 
ҳамкорлик бўйича фикр алмашилди.

Жумладан, Ўзбекистон Республи-
каси Президенти Шавкат Мирзиёев 
ва Россия Федерацияси Президенти 
Владимир Путин икки томонлама му-
носабатни мустаҳкамлаш, кўп қиррали 
ҳамкорликни янада ривожлантириш-
га қаратилган долзарб масалаларни 
муҳокама қилдилар.

Мулоқот чоғида томонлар энг авва-
ло, электроника, фармацевтика, тўқи-
мачилик ва тикув-трикотаж саноатида 
индустриал-технологик шерикликни 
ривожлантириш бўйича комплекс 
ҳаракатлар режасини қабул қилишга 
келишиб олдилар.

Мазкур ташриф доирасида маши-

насозлик, кимё, нефть-кимё ва гео-
логия соҳалари бўйича 4,6 миллиард 
долларлик янги инвестиция битими 
имзоланиши қайд этилди.

Томонлар мамлакатимиз шаҳар ва 
туманларида қўшма саноат парклари 
барпо этиш, жорий йил октябрь ойида 
Ўзбекистон ва Россия ҳудудларининг 
навбатдаги форумини ўтказишга кели-
шиб олдилар.

Шавкат Мирзиёев ва Владимир 
Путин Ўзбекистон Республикаси билан 
Россия Федерацияси ўртасида кенг 
қамровли стратегик шериклик тўғри-
сидаги декларацияни имзолади. 

Учрашувда Шавкат Мирзиёевга 
Ўзбекистон ва Россия ўртасидаги 
дўстлик ва ҳамкорликни мустаҳкам-
лашдаги улкан хизматлари учун Рос-
сиянинг Александр Невский ордени 
топширилди.

15 сентябрь куни Самарқанддаги “Буюк ипак йўли” халқаро туристик 
мажмуаси Конгресс марказида Хитой Халқ Республикаси Раиси Си 
Цзиньпинни расмий кутиб олиш маросими бўлди.

ШАВКАТ МИРЗИЁЕВ 
МУКОФОТЛАНДИ

Ўзбекистон Республикаси Президенти Шавкат Мирзиёев Са-
марқанддаги “Буюк ипак йўли” халқаро туристик мажмуаси 
Конгресс марказида Шанхай ҳамкорлик ташкилоти саммитида 
иштирок этиш учун мамлакатимизга ташриф буюрган давлат ва 
ҳукумат раҳбарлари билан учрашувлар ўтказди. 

2022 йил 16 сентябрь куни Са-
марқанддаги “Буюк ипак йўли” 
халқаро туристик мажмуаси 
Конгресс марказида Шанхай 
ҳамкорлик ташкилоти Давлат 
раҳбарлари кенгашининг нав­
батдаги мажлиси бўлди. 

Бугунги кунда дунёдаги нуфузли 
халқаро тузилмага айланган Шанхай 
ҳамкорлик ташкилоти 2001 йил 15 июнда 
Шанхай шаҳрида Ўзбекистон, Қозоғистон, 
Хитой, Қирғизистон, Россия ва Тожикистон 
имзолаган декларация асосида ташкил 
этилган. Ўзаро ишонч, дўстлик ва яхши 
қўшничиликни мустаҳкамлаш, сиёсий, 
савдо-иқтисодий, илмий-техникавий, 
маданий-гуманитар, энергетика, транс-
порт ва бошқа соҳалардаги ҳамкорликни 
ривожлантириш, ўзи қамраган минтақада 
тинчлик, хавфсизлик ва барқарорликни 
таъминлаш Ташкилотнинг асосий мақсад 
ва вазифалари ҳисобланади.

Ўзбекистон Шанхай ҳамкорлик ташки-
лотига асос солган давлатлардан бири си-
фатида унинг фаолиятида муҳим ва фаол 
роль ўйнамоқда. Ўзбекистоннинг ташаб-
буслари ШҲТнинг халқаро нуфузини ва 
салоҳиятини юксалтиришга, кўп томонла-
ма ҳамкорликни мустаҳкамлашга ҳамиша 
хизмат қилиб келган.

Мамлакатимиз шу пайтгача ШҲТга 
2003-2004, 2009-2010 ҳамда 2015-2016 
йилларда раислик қилган. Ўзбекистоннинг 
тўртинчи – 2021-2022 йиллардаги раисли-
ги қизғинлиги, мазмундорлиги ва натижага 
қаратилганлиги билан аҳамиятли бўлди.

Самарқанд мезбонлик қилаётган 
ШҲТнинг бу галги саммити ҳам анъанага 
кўра, ташкилотга аъзо давлатлар раҳбар-
ларининг тор доирадаги учрашуви билан 
бошланди. 

Ўзбекистон Республикаси Президен-
ти Шавкат Мирзиёев раислигида ўтган 
учрашувда Ҳиндистон Республикаси 
Бош вазири Нарендра Моди, Қозоғистон 
Республикаси Президенти Қосим-Жомарт 
Тоқаев, Хитой Халқ Республикаси Раи-
си Си Цзиньпин, Қирғиз Республикаси 
Президенти Садир Жапаров, Покистон 
Ислом Республикаси Бош вазири Шаҳбоз 
Шариф, Россия Федерацияси Президенти 
Владимир Путин, Тожикистон Республика-
си Президенти Эмомали Раҳмон, шунинг
дек, Шанхай ҳамкорлик ташкилоти Бош 
котиби Чжан Мин ва ШҲТнинг Минтақавий 
аксилтеррор тузилмаси Ижроия қўмитаси 
директори Руслан Мирзаев иштирок этди.

Самарқанд саммити кун тартибига 
мувофиқ, давлат раҳбарлари ШҲТ дои-
расидаги ҳамкорликнинг бугунги ҳолати 

ва истиқболларини муҳокама қилдилар, 
минтақада юзага келаётган сиёсий ва 
иқтисодий вазиятни ҳисобга олган ҳолда 
минтақавий ва халқаро аҳамиятга молик 
долзарб масалалар юзасидан фикр алмаш-
дилар.

Президент Шавкат Мирзиёев ўз нутқи-
да Ўзбекистоннинг 2021-2022 йилларда 
ШҲТга раислиги натижалари юзасидан ах-
борот берди. Қайд этилганидек, бу даврда 
80 дан ортиқ йирик тадбир ўтказилди. 
Пандемиянинг мураккаб оқибатлари ва 
янги хавф-хатарларга қарамай, Ўзбекис
тоннинг ШҲТга раислиги режаси тўлиқ 
бажарилди.

Саммитда имзолаш учун салмоқли 
ҳужжатлар тўплами – 40 дан зиёд битим 
ва қарорлар тақдим этилди. Уларда ШҲТ 
давлатларининг ўзаро боғлиқликни мус
таҳкамлаш, саноат кооперацияси, “яшил” 
иқтисодиёт, рақамлаштириш, савдо каби 
энг муҳим ва истиқболли йўналишларда 
ҳамкорлик қилишга доир умумий ёндашув-
лари акс этган.

Президентимиз ШҲТ тарихан қисқа 
даврда минтақавий ва глобал жараёнлар-
нинг таъсирчан иштирокчисига айланга-
нини таъкидлади. Хавфсизлик ва иқти-
содий ўсишнинг муҳим омили сифатида, 
ташкилотнинг барқарорлаштирувчи роли 
кучайиб бормоқда.

Давлатимиз раҳбари ШҲТнинг блок
ларга қўшилмаслик мақомини, очиқлик 
ва кенг ҳамкорликка қаратилган руҳини 
сақлаш, муроса, тенг ҳуқуқлилик ва ўзаро 
ҳурмат принципларига амал қилиш зарур-
лигини алоҳида таъкидлади.

Шуларни ҳисобга олиб ҳамда ШҲТ 
доирасидаги кўп қиррали шерикликнинг 
самарали тажрибасига таяниб, давлатимиз 
раҳбари яқин йилларда ҳамкорликнинг 
асосий йўналишларидаги устувор вази-
фаларни ҳал этишга доир аниқ таклиф ва 
амалий ташаббусларни илгари сурди.

Хусусан, ШҲТ фаолиятини бугунги 
воқеликка мослаштириш, иқтисодиёт, 
савдо ва инвестиция соҳаларида ҳамкор-
лик қилиш, транспорт жиҳатидан ўзаро 

боғлиқликни мустаҳкамлаш, экология ма-
салалари, маданий-гуманитар алоқаларга 
тўхталиб ўтилди. Хавфсизлик муаммолари 
ва Афғонистондаги вазиятни тартибга со-
лишга алоҳида эътибор қаратилди.

Президентимиз ШҲТ келажаги ва 
мамлакатларимиз ривожи кўп жиҳатдан 
баҳамжиҳат ва самарали ишлашга боғ-
лиқ эканини таъкидлади. “Биз биргалик-
да минтақавий ва глобал хавфсизликни 
таъминлаш мақсадида, мамлакатларимиз 
ҳамда халқларимиз тараққиёти ва фаро-
вонлиги йўлида ташкилотни янги мар-
раларга олиб чиқишга қодирмиз”, – дея 
ишонч билдирди Шавкат Мирзиёев.

Аъзо давлатлар етакчилари ўз чиқиш
ларида ШҲТ доирасидаги ҳамкорликни 
янада ривожлантиришнинг долзарб маса-
лаларига, минтақавий ва халқаро хавф-
сизлик муаммоларига тўхталиб ўтдилар. 
Самарқанд саммити алоҳида, тарихий 
аҳамиятга эга экани қайд этилди.

САМАРªАНД САММИТИ – 
ШАНХАЙ ²АМКОРЛИК ТАШКИЛОТИ 

ФАОЛИЯТИДА ЯНГИ СА²ИФА

(Давоми. Бошланиши 1-саҳифада).

Биз хавфсизликнинг яхлитлик тамойилига қатъий риоя 
қиламиз. ШҲТнинг фаолияти кенг ҳамкорликка йўналти-
рилган бўлиши лозим. Марказий Осиё ШҲТнинг “географик 
ядроси” мақомини сақлаб қолиши кераклигига ҳам ишончи-
миз комил.

“Шанхай руҳи” тамойиллари асосида бирдамлик, ўзаро 
қўллаб-қувватлаш ва шерикликни мустаҳкамлаш яна бир 
асосий вазифа ҳисобланади. Биз фақат шу йўл билангина 
ШҲТ минтақасида тинчлик, барқарорлик ва фаровонликни 
таъминлашимиз мумкин.

Ушбу принципиал ёндашувлардан келиб чиқиб ва бу-
гунги халқаро вазиятни ҳисобга олган ҳолда, ШҲТни 2040 
йилгача Ривожлантириш стратегиясини тайёрлашга кириши-
шимиз мумкин, деб ҳисоблайман. Ушбу дастуруламал ҳуж-
жат кўп қиррали ҳамкорлигимизнинг барча йўналишларини 
қамраб олиши, ШҲТни узоқ муддатли ривожлантиришнинг 
устувор йўналишларини белгилаб бериши лозим.

Аввало, иқтисодиёт, савдо ва инвестиция соҳасида-
ги ҳамкорликнинг амалий таъсирчанлигини ошириш ғоят 
муҳимдир. Бу масала минтақада барқарорликни таъминлаш 
ва мамлакатларимиз аҳолиси фаровонлигини оширишнинг 
асосий шартларидан биридир.

Кўриниб турибдики, кўпроқ иқтисодий барқарорликка 
эришиш учун минтақавий ҳамкорликнинг ишончли модел-
ларидан фойдаланиш зарур. ШҲТ мамлакатлари ўртасида 
қисқароқ “таъминот таянчи”га эга ишлаб чиқариш занжир-
ларини яратиш учун амалий ҳаракатларга ўтиш ўта муҳим-
дир.

Биз ШҲТ мамлакатлари иқтисодиётларининг бир-бирини 
ўзаро тўлдириб боришдаги афзалликларини ҳисобга олган 
ҳолда, мавжуд салоҳиятни максимал даражада оширишдан 
манфаатдормиз. Шу муносабат билан ШҲТнинг янги иқти-
содий мулоқотини бошлаш асосида саноат ва технологик 
ҳамкорликнинг умумий маконини шакллантиришни таклиф 
этамиз.

Унинг асосий вазифаси савдо ва божхона тўсиқларини 
бартараф этишга, кафолатланган ва барқарор ишлаб чиқа-
риш ва таъминот занжирларини шакллантириш, маҳаллий-
лаштириш ва импорт ўрнини босишга қаратилган қўшма 
дастурларни рағбатлантиришни кўзда тутади.

Шунингдек, бу вазифа ўзаро сармояларни ҳимоя қилиш 
ва рағбатлантириш, уларни биринчи навбатда, инфратузил-
мани ривожлантириш, рақобатбардош саноат ва хизмат кўр-
сатиш соҳасига йўналтириш орқали биз яратган савдо-иқти-
содий ҳамкорликнинг барча механизмларини бирлаштириш 
ва фаоллаштиришдан иборат бўлади.

Мамлакатларимиз ўртасида кенг кўламли иқтисодий 
ҳамкорликни таъминлаш ва амалий ҳамжиҳатликнинг аниқ 
натижаларига эришиш мақсадида Ўзбекистонда ШҲТ мин-
тақаларининг бизнес шериклиги ҳафталигини ўтказишни 
таклиф этамиз.

Саноат кооперациясини чуқурлаштириш ва ўзаро савдо-
ни рағбатлантириш мақсадида ШҲТ мамлакатлари Махсус 
иқтисодий зоналари альянсини тузиш тарафдоримиз. Биз 
келгуси йилда Самарқандда “Ўзбекистон–ШҲТ” саноат зона-
си базасида махсус зоналар администрациялари раҳбарла-
рининг биринчи учрашувини ўтказишга тайёрмиз.

Яна бир чора-тадбир сифатида ҳар йили ШҲТ йирик сав-
до ярмаркасини ўтказишни, унинг асосида ягона электрон 
платформа яратишни таклиф этамиз.

Биз қабул қилаётган Минтақалараро савдони ривожлан-
тириш бўйича қўшма ҳаракатлар режаси ҳам бунга ёрдам 
беради.

Яна бир муҳим масалага эътиборингизни қаратмоқчиман.
Шуни тан олиш керакки, мамлакатларимиз қишлоқ хўжалиги 

ва озиқ-овқат маҳсулотларининг йирик ишлаб чиқарувчилари, 
экспорт ва импорт қилувчилари бўлишига қарамасдан, ШҲТ 
майдончасида озиқ-овқат хавфсизлиги масалалари бўйича ҳали 
жиддий ҳамжиҳатликни йўлга қўя олмадик.

Давлатларимиз салоҳияти ички бозорларни бошоқ-
ли экинлар, чорвачилик ва мева-сабзавот маҳсулотлари, 
асосий озиқ-овқат турлари ҳамда зарур ўғитлар билан 
мунтазам таъминлаш имконини беради. Бундан ташқари, 
биз ушбу муаммони глобал даражада ҳал қилишга ҳисса 
қўшишимиз керак.

Шу муносабат билан Озиқ-овқат хавфсизлигини 
таъминлашнинг умумий тамойиллари ва ёндашувларини 
ишлаб чиқиш зарур, деб ҳисоблаймиз. Ушбу ҳужжатда 
мавжуд норматив-ҳуқуқий базани яқинлаштириш, бирга-
ликда тадқиқотлар ўтказиш ва янгиликларни жорий этиш 
бўйича аниқ чора-тадбирларни назарда тутиш муҳим 
аҳамиятга эга.

Бундан ташқари, қишлоқ хўжалиги экинларини етишти-
риш ва қайта ишлаш дастурларига, тўғридан-тўғри ўзаро 
таъминотнинг мувофиқлаштирилган схемаларини шакллан-
тиришга, юқори сифатли ва арзон озиқ-овқат маҳсулот-
ларини етказиб бериш учун самарали логистика, “яшил” 
ва экспресс-йўлакларни ташкил этишга жиддий эътибор 
қаратиш лозим.

Ушбу ҳаётий масалаларни кенг муҳокама қилиш мақса-
дида келгуси йили Озиқ-овқат хавфсизлиги бўйича халқаро 
конференция ўтказишни таклиф этамиз.

Ҳурматли ҳамкасблар!
Бугун биз ШҲТнинг Ўзаро боғлиқликни мустаҳкамлаш ва 

самарали транспорт йўлакларини яратиш концепциясини 
қабул қилмоқдамиз.

Концепциянинг асосий қоидаларини амалиётга татбиқ 
этиш мақсадида Бирлашган Миллатлар Ташкилотининг қўл-
лаб-қувватлаши остида Тошкент шаҳрида Минтақалараро 
ўзаро боғлиқлик марказини ташкил этишни таклиф қиламиз.

Шунингдек, саммит доирасида Хитой–Қирғизистон–
Ўзбекистон темир йўли қурилиши тўғрисида уч томонлама Би-
тимнинг имзоланишини ҳам тарихий воқеа, деб ҳисоблаймиз.

Сизларни стратегик жиҳатдан яна бир муҳим лойиҳа – 
Термиз–Мозори Шариф-Кобул–Пешовар темир йўли коридо-
ри қурилишини ҳам қўллаб–қувватлашга чақирамиз.

Ушбу икки лойиҳанинг амалга оширилиши ўзаро боғ-
лиқликни мустаҳкамлаш, ўзаро савдо ва инвестицияларни 
кўпайтириш, умуман олганда, Ташкилотимиз маконида 
барқарор иқтисодий ўсишни таъминлаш учун кенг имкони-
ятлар очади.

Транспорт ва коммуникациялар соҳасидаги барча ис-
тиқболли лойиҳаларни биз келгуси йили Ўзбекистонда ШҲТ 
Биринчи транспорт форуми доирасида муҳокама қилишимиз 
мумкин бўлур эди.

Кун тартибидаги экологик муаммолар алоҳида долзарб
лик касб этмоқда.

Бугун Иқлим ўзгаришига муносабат бўйича қўшма Баё-
нот қабул қилиш орқали ШҲТ ушбу хавф-хатар ва таҳдид-
ларга қарши курашишда бирдамликни намоён этмоқда.

Шу билан бирга, барчамиз учун ҳаётий ўта муҳим бўлган 
ушбу соҳада амалий ҳамкорликнинг янги механизмлари ва 
шакллари зарурдир.

Биз ўз таркибида сиёсатчиларимиз, жамоат арбоблари, 
олимлар ва эксперт-экологлар, бизнес вакилларимизни бир-
лаштира оладиган ШҲТ Иқлим кенгашини тузишни таклиф 
қиламиз.

Бундай формат иқлимга мослашиш лойиҳаларини илгари 
суриш, чўлланишга ва тупроқ деградациясига қарши кура-
шиш, сувни тежайдиган технологияларни жорий этишдаги 
ҳамкорлик самарадорлигини оширишга имкон беради.

Бу масала Орол денгизи экологик фожиасининг ҳалокат-
ли оқибатларини бартараф этиш нуқтаи назаридан алоҳида 
долзарб аҳамиятга эга.

Хавфсизлик соҳасидаги самарали ҳамкорлик ШҲТ ри-
вожланишининг муҳим шарти ҳисобланади. Янги реаллик 
шароитида мамлакатларимиз ҳуқуқ-тартибот идоралари ва 
махсус хизматлари фаолиятини мувофиқлаштиришни мус
таҳкамлаш долзарб масала ҳисобланади.

ШҲТ минтақавий аксилтеррор тузилмаси самарадорли-

гини ошириш, жумладан, хавфсизликка таҳдид ва хавф-ха-
тарлардан огоҳлантириш ва  уларга тезкорликда муносабат 
билдиришга оид шартномаларимиз асосида ушбу тузилма-
нинг фаолиятини такомиллаштиришнинг аллақачон мавриди 
келган.

Мамлакатларимиздаги вазиятни баҳолаш ва бугунги 
воқеликни ҳисобга олган ҳолда мажмуавий қарорлар қабул 
қилиш учун Минтақавий аксилтеррор тузилмаси кенгаши-
нинг йиллик сайёр йиғилишлари амалиётини йўлга қўйиш 
муҳимдир.

Радикализмнинг ўсиб бориши хавфли тенденцияга 
айланмоқда. Ёшларнинг экстремистик ташкилотларга жалб 
этилишига йўл қўймаслик, турли носоғлом мафкуралар-
га қарши барқарор иммунитетни шакллантириш бўйича 
комплекс амалий чора-тадбирлар қабул қилиниши мақсадга 
мувофиқ, деб ўйлаймиз.

Шунингдек, кўп жиҳатдан аллақачон замонавий ҳаётни 
белгилаётган хавфсиз ахборот-коммуникация технологияла-
рини ривожлантириш масалаларига ҳам эътибор қаратишни 
истар эдим.

Фақат кучларни бирлаштириш орқали, бир пайтнинг 
ўзида, ахборот маконидаги таҳдидларни камайтира борган 
тақдирдагина биз рақамлаштириш афзалликларидан тўла 
фойдалана олишимиз мумкин.

Кибержиноятчиликка қарши курашиш учун қўшма плат-
формани яратиш вазифаси тобора долзарб бўлиб бормоқда.

Афғонистонда тинчлик ўрнатилиши ва унинг ижти-
моий-иқтисодий тикланишига кўмаклашиш, бу борадаги 
ишларни мувофиқлаштиришни кучайтириш ШҲТнинг энг 
устувор йўналишларидан бўлиб қолиши лозим.

Ушбу масалада яқинда бўлиб ўтган Тошкент конферен-
циясини қўллаб-қувватлаганликлари учун ҳамкасбларимга 
алоҳида миннатдорлик билдиришни истар эдим.

Мазкур анжуманда афғон делегацияси, кўплаб давлат-
лар ва халқаро ташкилотларнинг, жумладан, ШҲТ вакилла-
рининг иштироки жаҳон ҳамжамиятининг ушбу мамлакат би-
лан ҳамкорлик бўйича мувофиқлаштирилган ёндашувларни 
ишлаб чиқишга бўлган  интилишини тасдиқлайди.

Шуни таъкидлашни истардимки, афғон халқи яхши қўш-
ничилик ёрдамимизга ҳар қачонгидан ҳам кўпроқ муҳтож
дир. Биз ўтмишдаги хатоларни такрорламаслигимиз ва 
Афғонистонни унинг муаммолари билан ёлғиз қолдирмасли-
гимиз лозим.

Санкциялар сиёсатининг кучайтирилиши ва Афғонистон-
нинг ҳозирги ҳукумати янада яккаланиши муқаррар ра-
вишда мамлакат ичида радикаллашувнинг кучайишига олиб 
келади ва уни террорчилик ташкилотлари учун плацдармга 
айлантиради.

Шу боис биз Афғонистон муваққат ҳукумати томонидан 
илгари қабул қилинган, шу жумладан, аёллар ва болалар 
ҳуқуқлари соҳасидаги халқаро мажбуриятларини бажариши 
бўйича Кобул билан конструктив алоқаларни ривожланти-
риш тарафдоримиз.

Бундан ташқари, Афғонистонни гуманитар қўллаб-қув-
ватлаш бўйича махсус фондни бизнинг мазкур мамлакат-
га чегарадош бўлган Термиз шаҳрида – у ердаги мавжуд 
транспорт-логистика хабининг замонавий инфратузилмаси-
дан фойдаланган ҳолда, биргаликда таъсис этишни таклиф 
қиламиз.

Фонд маблағлари ушбу мамлакатдаги ижтимоий инқи-
розни бартараф этиш, ёшлар учун таълим дастурлари ва 
соғлиқни сақлаш соҳасидаги лойиҳаларни амалга оширишга 
йўналтирилади.

Ҳурматли саммит иштирокчилари!
Маданий-гуманитар алоқалар анъанавий равишда ҳам-

корлигимизнинг мустаҳкам асосини шакллантиради. Халқла-
римиз ўртасидаги мустаҳкам дўстлик ва бир-бирини ўзаро 
тўғри тушуниш ШҲТ минтақасидаги тинчлик ва кенг қамров-
ли шерикликнинг гаровидир.

Бугун қабул қилинаётган Узоқ муддатли яхши қўшничи-
лик, дўстлик ва ҳамкорлик тўғрисидаги шартномани амал-

га ошириш бўйича комплекс режа айнан шу мақсадларга 
қаратилган.

Маданиятлар хилма-хиллигини ҳурмат қилиш тамойилига 
таянган ҳолда, Ташкилотимиз миллионлаб одамларга мада-
ниятлараро мулоқот ва ўзаро алмашувнинг янги  имконият-
лари эшикларини очиб беради.

ШҲТ доирасида университет ректорлари форуми, ма-
даният ва туризм кунлари, қўшма спорт тадбирлари ва 
универсиадалар сингари қўшимча форматларни таъсис этиш 
зарур, деб ҳисоблайман.

Шуни қайд этишни истардимки, замонавий технология-
лар бизга маданиятлараро мулоқотнинг рақамли платфор-
маларини ишга тушириш имконини беради.

Бу - виртуал музейлар ва ижодий кўргазмалар, ил-
мий видеоконференциялар бўлиб, улар аҳоли, жумладан, 
ёшларни бундай лойиҳаларга фаол жалб қилиш орқали 
халқларимизнинг янада яқинлашишига кўмаклашади.

Ўзаро туристик оқимларни кўпайтириш, сайёҳлик соҳа-
сида қўшма дастурлар ва лойиҳаларни амалга ошириш ҳам 
шу мақсадга йўналтирилади.

Ушбу устувор йўналишдаги ҳамкорлигимизни фаол-
лаштириш учун келгуси йилни ШҲТ маконида туризмни 
ривожлантириш йили, деб эълон қилишни таклиф этаман.

Ишончим комилки, бугун қабул қилинаётган Туризм 
соҳасида ҳамкорлик тўғрисидаги битим биргаликдаги ишла-
римиз учун зарур ҳуқуқий замин яратади.

Қадрли дўстлар!
Самарқанд қадим-қадимдан Шарқий Осиёдан то Ши-

молий Африка, Яқин Шарқ ва Европагача бўлган маконда 
яшайдиган халқлар ўртасида маънавий, иқтисодий, маданий 
ва илмий алмашувларнинг маркази бўлиб келган. Асрлар 
давомида бу ерда турли цивилизациялар вакиллари ўртаси-
да самарали мулоқотнинг ўзига хос маданияти яралган.

Самарқанд – биз ШҲТни тузишда асос қилиб олган 
бағрикенглик ва турли халқларнинг анъана ва қадриятла-
рига ҳурмат тамойиллари асрлар давомида ҳаётга татбиқ 
этилган жонли намунадир.

Ҳозирги кунда геосиёсий рақобат, мафкуравий зиддият 
ва баҳслардан холи бўлган бундай мулоқот фавқулодда 
зарурдир.

Шу боис бугун Ўзбекистон шерикларга умумий хавфсиз-
лик ва фаровонлик йўлидаги Самарқанд бирдамлиги ташаб-
бусини тақдим этишдан мамнундир.

Бу ташаббуснинг мақсади – бизнинг умумий кела-
жагимизга бефарқ бўлмаган, ихтилофларга қарамасдан 
келишилган ёндашувлар ва қарорларни излашга тайёр, 
«Самарқанд руҳи» тамойилларига ҳамфикр бўлганларнинг 
барчасини глобал цивилизациялараро мулоқотга жалб қи-
лишдир.

Унинг амалий ижросига доир масалаларни сиёсий етак-
чилар, жамоатчилик, ишбилармонлар, академик ва эксперт 
доираларининг нуфузли вакиллари иштирокида келгу-
си йили Самарқанд халқаро форумида биргаликда кўриб 
чиқишни таклиф этамиз.

Биз тез фурсатларда барча шерикларимизга тақдим 
этадиган сермазмун Ҳаракатлар дастури форум ишининг 
асоси бўлади. Сизларнинг кенг қўллаб-қувватлашингизга 
ва ташаббусимизни тарғиб қилишдаги иштирокингизга умид 
қиламан.

Ҳурматли йиғилиш иштирокчилари!
Сўзимнинг якунида Ўзбекистон раислигидаги мақсадлар-

га эришишда фаол кўмаклашганингиз учун барчангизга яна 
бир бор самимий миннатдорлик билдиришга ижозат бергай-
сиз.

Ишончим комилки, бугун қабул қилинаётган ҳужжатлар 
ва қарорлар мамлакатларимиз ва халқларимиз тараққиёти 
ҳамда фаровонлиги йўлида минтақавий ва глобал хавфсиз-
ликни таъминлаш мақсадида Шанхай ҳамкорлик ташкилоти 
янада изчил ривожланишига ҳамда Ташкилотимиз нуфузи-
нинг юксалишига муносиб ҳисса бўлиб қўшилади.

Эътиборингиз учун раҳмат.

ЎЗБЕКИСТОН РЕСПУБЛИКАСИ ПРЕЗИДЕНТИ ШАВКАТ МИРЗИЁЕВНИНГ ШАНХАЙ ²АМКОРЛИК 
ТАШКИЛОТИГА АЪЗО ДАВЛАТЛАР РА²БАРЛАРИ КЕНГАШИНИНГ МАЖЛИСИДАГИ НУТªИ

БУЮК ИПАК ЙЎЛИДА ТУТАШГАН ДЎСТЛИК РИШТАЛАРИ МУСТА²КАМЛАНДИ
(Давоми. Бошланиши 1-саҳифада).

Президентимиз Си Цзиньпинга мазкур 
ташриф арафасида чоп этилган, халқлари-
миз кўп асрлик ришталар билан боғланганини 
тасдиқловчи ва дастурий аҳамиятга эга “Хитой 
– Ўзбекистон муносабатларининг ёрқин кела-
жагини биргаликда барпо этиш” сарлавҳали 
муаллифлик мақоласи учун чин дилдан мин-
натдорлик билдирди. Хитой халқи Си Цзиньпин 
раҳбарлигида эришаётган улкан ютуқларни 
қайд этиб, Хитой Коммунистик партиясининг 
бўлажак йигирманчи ялпи мажлиси муваф-
фақиятли ўтишини тилади.

Хитой раҳбари, ўз навбатида, Янги Ўзбе-
кистонда амалга оширилаётган кенг кўламли 
ислоҳотлар давлат ва жамият ҳаётининг барча 
жабҳаларида улкан натижалар бераётганини 
таъкидлади.

Хитой Халқ Республикаси Раисининг мам-
лакатимизга бу галги давлат ташрифи қади-
мий Буюк ипак йўлининг чорраҳаси бўлган 
Самарқандда амалга оширилаётганида ҳам 
чуқур размий маъно бор. Бу давлатларимиз 
ўртасидаги алоқалар бир неча асрлик тарихга 
эга эканлиги ва ўзаро ишонч, ҳурматга асо-
сланганидан далолатдир. Яна бир эътиборли 
жиҳати, мазкур ташриф ҳамда давлатларимиз 
асосий ташкилотчиларидан бўлган Шанхай 
ҳамкорлик ташкилотининг бу галги саммити 
яқинда бунёд этилган ва илк бор мана шун-
дай нуфузли халқаро анжуманга мезбонлик 
қилаётган “Буюк ипак йўли” туристик мажму-
асида ўтказилмоқда. 

Етакчилар Ўзбекистон билан Хитой ўрта-
сидаги ҳар томонлама стратегик шериклик 
муносабатларини ривожлантиришнинг муҳим 
йўналишларини атрофлича кўриб чиқдилар.

Олий даражадаги мунтазам мулоқотлар 
туфайли давлатларимиз ўртасидаги ҳамкорлик 
кенгайиб бораётгани қайд этилди.

Хусусан, ўтган йилда товар айирбошлаш 
рекорд кўрсаткич – 8 миллиард долларга етди, 
жорий йил бошидан буён эса 30 фоиздан ортиқ 
ўсди.

Охирги беш йилда Ўзбекистон иқтисодиёти-
га Хитой томонидан жалб қилинган инвести-
циялар ҳажми 10 миллиард доллардан ошди. 
Кенг кўламли иқтисодий ҳамкорлик бўйича беш 
йиллик дастур, иқтисодиётнинг муҳим тар-
моқлари ва ижтимоий соҳада қўшма лойиҳалар 
муваффақиятли амалга оширилмоқда.

Савдо-иқтисодий ҳамкорликни янада кен-
гайтириш, бунда электрон тижоратни ривож
лантириш, саноат кооперацияси бўйича, энг 
аввало, автомобилсозлик, “яшил” энергети-
ка, қишлоқ хўжалиги ва инфратузилма каби 
соҳаларда илғор лойиҳаларни амалга ошириш 
муҳимлиги қайд этилди.

Хитойнинг камбағалликка қарши курашиш, 
ҳудудларни ривожлантириш ва профессионал 
кадрлар тайёрлаш борасидаги илғор тажри-
басини ўрганиш ҳамда жорий этишни давом 
эттиришга алоҳида эътибор қаратилди.

Давлат раҳбарлари ҳудудлар ўртасидаги 
алоқаларни фаоллаштириш зарурлигини таъ-
кидладилар. Шу мақсадда жорий йил якунига 
қадар Ўзбекистонда икки мамлакат ҳудудла-
рининг биринчи форумини ўтказиш таклиф 
этилди. Бу бежиз эмас, албатта. Айни пайтда 
юртимизнинг барча ҳудудларида Хитой компа-
ниялари иштирокида йирик ишлаб чиқариш ва 
хизмат кўрсатиш корхоналари фаолият кўрсат-
моқда. Илм-фан ва маданият соҳаларида ҳам 
ҳамкорликда йирик лойиҳалар амалга ошири-
ляпти. Таълим тизимидаги алоқалар туфайли 
ахборот технологиялари, кимё саноати бўйича 
кадрлар тайёрланмоқда. Яқин истиқболда бу 
борадаги ҳамкорликни яна кенгайтириш зарур. 

Минтақамиз тараққиёти ва транспорт жиҳа-
тидан ўзаро боғлиқлиги учун стратегик аҳами-
ятга эга “Хитой – Қирғизистон – Ўзбекистон” 

темир йўли қурилишини бошлаш тўғрисида 
тарихий келишувга эришилгани катта мамнуни-
ят билан таъкидланди.

Гуманитар ҳамкорлик, шу жумладан, соғ-
лиқни сақлаш, вакциналар ишлаб чиқариш, 
фан, таълим ва маданият соҳаларидаги қўшма 
дастурларни кенгайтириш масалаларига ҳам 
тўхталиб ўтилди.

Келгуси йилда ўзаро дўстлик ва англашув
ни янада мустаҳкамлашга хизмат қиладиган 
Ўзбекистон ва Хитой халқлари маданияти ҳамда 
санъати йилини ўтказишга келишиб олинди. Бу 
борадаги тарихан қарор топган дўстлик алоқа-
ларини илмий асосда ўрганиш ва тадқиқ этиш 
лозим. 

Минтақавий ва халқаро аҳамиятга молик 
долзарб масалалар юзасидан батафсил фикр 
алмашилди.

Афғонистонда тинчлик жараёнига ва иқти-
содий тикланишга кўмаклашиш борасидаги 
саъй-ҳаракатларни, халқаро ҳамда минтақа-
вий тузилмалар, жумладан, “Марказий Осиё 
– Хитой” механизми доирасида тизимли давом 
эттириш муҳимлиги таъкидланди.

Хитой етакчиси Ўзбекистоннинг Шанхай 
ҳамкорлик ташкилоти раиси сифатидаги фаоли-
ятини, бунинг натижасида ташкилотни кен-
гайтириш ва халқаро нуфузини мустаҳкамлаш 
бўйича муҳим қарорлар қабул қилинганини 
юксак баҳолади.

Музокаралар якунида Си Цзиньпин Ўзбек
истон Президенти Шавкат Мирзиёевни жавоб 
ташрифи билан Хитойга боришга таклиф этди.

Ўзбекистон Республикаси Президенти 
Шавкат Мирзиёев ва Хитой Халқ Республикаси 
Раиси Си Цзиньпиннинг самарали музокара-
ларидан сўнг икки томонлама ҳужжатларнинг 
салмоқли тўплами қабул қилинди.

Давлат раҳбарлари Қўшма баёнот имзола-
дилар. Унда асосий келишувлар қайд этилган, 
ҳар томонлама стратегик шерикликнинг бугунги 

ҳолати ва уни мустаҳкамлаш истиқболлари акс 
этган.

Шунингдек, олий даражадаги ташриф дои-
расида 15 та ҳужжат имзоланди. Шу жумладан:

– “Яшил” тараққиёт соҳасидаги инвестиция-
вий ҳамкорлик тўғрисида меморандум;

– Рақамли иқтисодиёт соҳасидаги инвести-
циявий ҳамкорликни мустаҳкамлаш тўғрисида 
меморандум;

– Фойдали қазилмаларни ўзлаштириш соҳа-
сидаги ҳамкорлик тўғрисида меморандум;

– Коррупциянинг олдини олиш ва унга 
қарши курашиш соҳасида ҳамкорлик тўғрисида 
меморандум;

– Қурилиш соҳасида ҳамкорлик тўғрисида 
меморандум;

– 2022-2025 йилларда маданий алмашинув 
дастури;

– Миллий ахборот агентликлари ўртасидаги 
ҳамкорлик тўғрисида битим;

– Самарқанд вилояти ва Шаньдун 
провинцияси ўртасида шериклик алоқаларини 
ўрнатиш тўғрисида битим;

– Тошкент вилояти ва Чунцин мегаполи-
си ўртасида шериклик алоқаларини ўрнатиш 
тўғрисида битим;

– Бухоро вилояти ва Юньнань провинция-
си ўртасида шериклик алоқаларини ўрнатиш 
тўғрисида битим;

– Бухоро ва Куньмин шаҳарлари ўртасида 
шериклик алоқаларини ўрнатиш тўғрисида 
битим.

Шунингдек, савдо-иқтисодий ва инвести-
циявий ҳамкорликка доир умумий қиймати 15 
миллиард долларлик келишувларга эришилди 
ва битимлар имзоланди.

Шундан сўнг Хитой Халқ Республикаси 
Раиси Си Цзиньпинга Ўзбекистон Республикаси-
нинг олий давлат мукофоти – “Олий Даражали 
Дўстлик” орденини тантанали равишда топши-
риш маросими бўлиб ўтди.

Ўзбекистон Президенти Шавкат Мирзиёев 
ушбу мукофотни топширар экан, Хитой Раиси 
халқларимиз ўртасидаги кўп асрлик дўстлик 
ришталари ва ҳар томонлама стратегик шерик
лик муносабатлари, ишонч ва ўзаро англашув
ни мустаҳкамлашга, иқтисодий ва маданий-гу-
манитар алоқаларни кенгайтиришга улкан 
ҳисса қўшганини қайд этди.

Биргаликдаги саъй-ҳаракатлар ва Хитой 
етакчисининг алоҳида эътибори туфайли мам-
лакатларимиз ўртасидаги муносабатлар мисли 
кўрилмаган юксак даражага чиққани, мукаммал 
ва жадал тус олгани таъкидланди. Савдо-иқти-
содий ва маданий-гуманитар ҳамкорликка оид 
кенг кўламли дастур ва лойиҳалар фаол амалга 
оширилаётгани эътироф этилди.

Си Цзиньпиннинг Ўзбекистон Республика-
сининг олий мукофоти билан тақдирланиши 
унга халқаро миқёсдаги давлат ва сиёсат 
арбоби сифатида чуқур ҳурмат-эҳтиром ифо-
дасидир.

Хитой Раиси “Олий Даражали Дўстлик” ор-
денига сазовор бўлган биринчи хорижий давлат 
раҳбари бўлди.

Ўзбекистон Республикаси Президенти 
Шавкат Мирзиёев ва Хитой Халқ Республикаси 
Раиси Си Цзиньпин сермаҳсул музокаралардан 
сўнг Самарқанддаги “Буюк ипак йўли” халқа-
ро туризм маркази боғида биргаликда дарахт 
экдилар.

Бу дўст мамлакатларимиз ўртасидаги ҳар 
томонлама стратегик шериклик муносабатлари-
ни мустаҳкамлашга муштарак интилишларнинг 
навбатдаги рамзи бўлди.

Умуман, Хитой Халқ Республикаси Раиси-
нинг мамлакатимизга бу галги ташрифи Хитой 
ва Ўзбекистоннинг қадимий Буюк ипак йўли 
орқали боғланган дўстлик, ҳамкорлик алоқа-
ларини янги “Буюк ипак йўли” мажмуасида 
янада мустаҳкамлаб, ривожлантиришга хизмат 
қилиши шубҳасиз.

“Маҳаллий давлат ҳокимияти тўғрисида”ги 
Ўзбекистон Республикаси Қонунининг 17-моддасига 
асосан ҚАРОР  ҚИЛАМАН:

1. Халқ депутатлари вилоят Кенгашининг олтинчи 
чақириқ етмиш иккинчи сессияси 2022 йил 23 сен-
тябрь куни соат 9:00да чақирилсин.

2. Сессия кун тартибига қуйидаги масалалар кири-
тилсин:

- Ўзбекистон Республикаси Президентининг 2021 
йил 10 декабрдаги “Ўзбекистон Республикасининг 
ижтимоий ва ишлаб чиқариш инфратузилмасини ри-
вожлантириш дастури ҳамда бошқа давлат дастурлари 
ижроси устидан назоратни кучайтиришга доир қўшим-
ча чора-тадбирлар тўғрисида”ги ПҚ-43-сонли қарори-
нинг ижроси юзасидан вилоят прокурори Ж.Ҳатамов-
нинг ҳисоботи тўғрисида;

- вилоят транспорт бошқармаси бошлиғи вазифаси-
ни бажарувчи А.Ашуровнинг Ўзбекистон Республикаси 
Президентининг 2022 йил 12 июлдаги “2022-2026 
йиллар давомида амалга оширилиши мўлжаллан-
ган “Хавфсиз ва равон йўл” умуммиллий дастурини 
тасдиқлаш тўғрисида”ги ПҚ-316-сонли қарори ижроси 
юзасидан ҳисоботи ҳақида;

- вилоят соғлиқни сақлаш бошқармаси бошлиғи 
Д.Жуманиёзовнинг Ўзбекистон Республикаси Пре-
зиденти раислигида 2022 йил 5 майдаги 38-сонли 
видеоселектор йиғилиш баёнида берилган топши-
риқлар ижроси юзасидан ҳисоботи тўғрисида;

- вилоят халқ таълими бошқармаси бошлиғи 
Ш.Султоновнинг вилоятда халқ таълими тизими-
ни ислоҳ қилиш дастурида белгиланган вазифалар 
ижроси юзасидан ҳисоботи ҳақида;

- Паст Дарғом туманида хизматлар соҳасини ри-
вожлантириш дастури ижроси тўғрисида Паст Дарғом 
тумани ҳокими ва сектор раҳбарларининг ҳисоботи 
тўғрисида;

- Самарқанд вилояти маҳаллий бюджетида 2022 
йилда мақбуллаштирилган маблағларни мақсадли тад-
бирларни молиялаштиришга йўналтириш тўғрисида;

- Ўзбекистон Республикаси Президентининг 2022 
йил 27 январдаги “Хизматлар соҳасини ривожлан-
тиришга оид қўшимча чора-тадбирлар тўғрисида”ги 
ПҚ-104-сонли қарорига асосан Ургут туманида туризм 
ҳудудларини ривожлантириш бўйича мастер-режалари 
ишлаб чиқиладиган ҳудудларни тасдиқлаш тўғрисида;

- вилоят ҳокимлигининг янгиланган ташкилий 
тузилмасини тасдиқлаш тўғрисида;

- Ўзбекистон Республикаси Вазирлар Маҳкамаси-
нинг 2022 йил 6 августдаги “Маҳаллаларда инфрату-
зилмани яхшилаш орқали аҳолига қулай шароитлар 
яратиш ва тадбиркорликни ривожлантириш чора-тад-
бирлари тўғрисида”ги 435-сонли қарорига асосан 
вилоятнинг шаҳар ва туманларида маҳаллалар ин-
фратузилмасини ривожлантириш дастури доирасидаги 
инфратузилма объектларини қуриш, реконструкция 
қилиш, таъмирлаш ва модернизация қилиш бўйича 
бош лойиҳа ва пудрат ташкилотларини тасдиқлаш 
тўғрисида;

- вилоят ҳокимининг айрим қарорларини тас-
диқлаш тўғрисида.

Вилоят ҳокими 		  Э.ТУРДИМОВ.

Самарқанд вилояти ҳокимининг ҚАРОРИ

Халқ депутатлари вилоят Кенгашининг 
олтинчи чақириқ етмиш иккинчи 
сессиясини чақириш тўғрисида

Университет хиёбонидан 
ШҲТга нигоҳ

Шанхай ҳамкорлик ташкило-
тининг Самарқанд саммити 
муносабати билан қадимий 
ва навқирон кентда маданият 
ҳафталиги ўтказилди. 

Жумладан, шаҳардаги Университет 
хиёбонида Ўзбекистон Республикаси 
Маданият вазирлиги, Туризм ва маданий 
мерос вазирлиги, Вазирлар Маҳкамаси 
ҳузуридаги Миллатлараро муносабатлар 
ва xорижий мамлакатлар билан дўстлик 
алоқалари қўмитаси ҳамда Самарқанд 
вилояти ҳокимлиги ҳамкорлигида “ШҲТ-
га нигоҳ” маданий-маърифий дастурлари 
ташкил этилди.

– Мазкур фестивални ўтказишдан 
кўзланган асосий мақсад – Самарқанд 
аҳли ва меҳмонларининг ШҲТ қандай 
тузилма эканлиги, унга аъзо мамлакат-
лар халқларининг ўзига хос мадания-

ти, анъаналари тўғрисидаги тасаввур 
ва тушунчаларини бойитиш, санъат 
ва маданият барча миллат ва элат-

ларни бирлаштирувчи қудратли куч 
эканлигини намойиш этишдан иборат 

эди, – дейди мазкур маданий-маъри-
фий дастур ташкилий гуруҳи раҳбари 
Фарҳод Жўраев. – Бунинг учун хиёбон-
даги саккиз жойда мамлакатимиздаги 

рус, тожик, қирғиз, қозоқ, хитой миллий 
маданий марказлар, Ҳиндистон элчихо-
наси қошидаги ҳинд маданият маркази, 
юртимиздаги олий таълим муассасалари-
да таҳсил олаётган покистонлик тала-
балар томонидан кўргазма ва маданий 
дастурлар намойиш этилди. Шунингдек, 
ўзимизнинг миллий ҳунармандчилик 
маҳсулотларимиз кўргазмаси ўтказилди. 
Фольклор ва халқ этнографик жамоала-
рининг бадиий чиқишлари уюштирил-
ди. Хиёбондаги иккита катта саҳнада 
ташкилотга аъзо ва кузатувчи давлатлар 
халқларининг миллий куй-қўшиқ ва 
рақслари ижро қилинди. 

Маданий тадбирлар давомида Са-
марқанд вилоятидаги театр жамоалари 
томонидан турли саҳна кўринишлари, 
театрлаштирилган томошалар намойиш 
этилди.

Бахтиёр МУСТАНОВ.

(Давоми. Бошланиши 1-саҳифада).

ШҲТ Давлат раҳбарлари кенгаши мажлиси кузатувчи 
мамлакатлар, фахрий меҳмонлар, халқаро ва минтақавий 
ташкилотлар раҳбарлари иштирокида кенгайтирилган тар-
кибда давом этди.

Саммит бундай кенг форматда – 14 та мамлакат етакчи-
лари иштирокида биринчи марта ўтмоқда.

Ўзбекистон Президенти Шавкат Мирзиёев раислигида 
ўтган Давлат раҳбарлари кенгашининг кенгайтирилган тар-
кибдаги мажлисида Ташкилотга аъзо мамлакатлар ва унинг 
тузилмалари етакчилари билан бирга ШҲТ ҳузуридаги куза-
тувчи давлатлар раҳбарлари ва саммитнинг фахрий меҳ-
монлари – Беларусь Республикаси Президенти Александр 
Лукашенко, Эрон Ислом Республикаси Президенти Иброҳим 
Раисий, Мўғулистон Президенти Ухнаагийн Хурэлсух, Тур-
кия Республикаси Президенти Режеп Таййип Эрдоған, Озар-
байжон Республикаси Президенти Илҳом Алиев ва Туркма-
нистон Президенти Сердар Бердимуҳамедов ҳамда халқаро 
ва минтақавий ташкилотлар раҳбарлари, шу жумладан, БМТ 
Бош котибининг ўринбосари Розмари ДиКарло қатнашди.

Президент Шавкат Мирзиёев ўз нутқида Ташкилотга 
Ўзбекистон раислиги даврида ШҲТ доирасида ахборот-ком-
муникация технологиялари, озиқ-овқат хавфсизлиги ва 
камбағалликни қисқартириш каби соҳалардаги ҳамкорлик-
нинг янги формат ва механизмлари ишга туширилганини 
таъкидлади.

Иқтисодиёт, саноат, инновациялар, туризм, соғлиқни 
сақлаш, халқ дипломатияси, гендер тенглиги ва аёллар 
тадбиркорлигини илгари суриш борасидаги долзарб масала-
лар бўйича форумлар, конференциялар ва бошқа тадбирлар 
ўтказилди.

Мамлакатимиз етакчиси ШҲТ доирасидаги кўп қир-
рали ҳамкорликнинг долзарб масалалари юзасидан аниқ 
таклифлар ва амалий ташаббусларни илгари сурди.

Энг аввало, ташкилотнинг блокларга қўшилмаслик 
мақомини ва очиқлигини, кенг халқаро ҳамкорликка 
йўналтирилганини сақлаб қолиш, хавфсизликнинг яхлит-
лик тамойилига риоя қилиш муҳимдир. Марказий Осиё 
бундан буён ҳам ШҲТнинг "географик ядроси" бўлиб 
қолиши керак.

“Шанхай руҳи” тамойиллари асосида бирдамлик, ўзаро 
қўллаб-қувватлаш ва шерикликни мустаҳкамлаш яна бир 
асосий вазифа ҳисобланади. “Биз фақат шу йўл билангина 
ШҲТ минтақасида тинчлик, барқарорлик ва фаровонликни 
таъминлашимиз мумкин”, деди Шавкат Мирзиёев.

Ушбу принципиал ёндашувлардан келиб чиқиб ва бу-
гунги халқаро вазиятни ҳисобга олган ҳолда, давлатимиз 
раҳбари ШҲТни 2040 йилгача Ривожлантириш стратегияси-
ни тайёрлаш таклифини билдирди. Ушбу дастурий ҳужжат 
кўп қиррали ҳамкорликнинг барча жабҳаларини қамраб 
олиш, ШҲТни узоқ муддатли ривожлантиришнинг устувор 
йўналишларини белгилаб беришга қаратилган.

Иқтисодиёт, савдо ва инвестиция соҳаларидаги ҳам-
корликнинг амалий таъсирчанлигини ошириш муҳимли-
ги қайд этилди. Шу мақсадда ШҲТнинг янги иқтисодий 
мулоқотини йўлга қўйиш, Ўзбекистонда ШҲТ минтақа-
ларининг бизнес шериклиги ҳафталигини ўтказиш, аъзо 
мамлакатларнинг махсус иқтисодий зоналари альянсини 
тузиш, ҳар йили ШҲТ йирик савдо ярмаркасини ўтказиш 
ва унинг негизида ягона электрон платформа яратиш 
таклифлари илгари сурилди.

Жаҳондаги озиқ-овқат хавфсизлиги инқирози ШҲТда бу 
борада фаол ҳамкорлик қилишни тақозо этмоқда. Шундан 
келиб чиқиб, Ўзбекистон Президенти озиқ-овқат хавфсизли-
гини таъминлашнинг умумий тамойиллари ва ёндашувлари-
ни ишлаб чиқиш ва келгуси йилда Ўзбекистонда озиқ-овқат 
хавфсизлиги бўйича халқаро конференция ўтказиш такли-
фини билдирди.

ШҲТ маконида транспорт жиҳатидан ўзаро боғлиқликни 

кучайтириш зарурлигига эътибор қаратилиб, Бирлашган 
Миллатлар Ташкилотининг қўллаб-қувватлаши остида Тош-
кент шаҳрида Минтақалараро ўзаро боғлиқлик марказини 
ташкил этиш ташаббуси илгари сурилди.

Шавкат Мирзиёев Саммит доирасида “Хитой – Қирғи-
зистон – Ўзбекистон” темир йўли қурилиши тўғрисида уч 
томонлама битим имзоланганини тарихий воқеа сифатида 
баҳолаб, иштирокчиларни стратегик жиҳатдан яна бир 
муҳим лойиҳа – “Термиз – Мозори-Шариф – Кобул – Пе-
шовар” темир йўли қурилишини ҳам қўллаб-қувватлашга 
чақирди.

Шу ва бошқа масалаларни муҳокама қилиш учун Ўзбе-
кистон ШҲТнинг Биринчи транспорт форумини ўтказиш ва 
унинг якунида Қўшма ҳаракатлар режасини ишлаб чиқишга 
тайёрлиги айтилди.

Давлатимиз раҳбари экологик таҳдид ва хатарлар ор-
тиб бораётганини таъкидлаб, ШҲТнинг Иқлим кенгашини 
тузишни таклиф этди. Ушбу механизм “яшил” тараққиёт, 
чўлланиш ва тупроқ таназзулига қарши курашиш, эколо-
гик лойиҳалар, шу жумладан, Оролбўйи учун инновацион 
ечимлар ва молиявий маблағлар жалб қилишга кўмакла-
шади.

Хавфсизлик соҳасидаги ҳамкорликка алоҳида эътибор 
қаратилди. Ўзбекистон Президенти бу борадаги устувор 
вазифалар қаторида мамлакатларимиз ҳуқуқ-тартибот идо-
ралари ва махсус хизматлари фаолиятини мувофиқлашти-
ришни кучайтириш, хавфсизликка таҳдид ва хатарларнинг 
олдини олиш ҳамда уларга тезкорликда жавоб қайтариш 
бўйича ШҲТ МАТТ фаолияти самарадорлигини ошириш за-
рурлигини қайд этди.

Шу билан бирга, ёшларнинг экстремистик ташкилотларга 
жалб этилишига йўл қўймаслик, турли носоғлом мафкура-
ларга қарши барқарор иммунитетни шакллантириш бўйича 
комплекс чора-тадбирлар қабул қилиш таклиф этилди. 
Дунёда радикализмнинг ўсиши хавфли тенденцияга айлана-
ётган ҳозирги шароитда бу айниқса муҳимдир.

Давлатимиз раҳбари афғон халқи яхши қўшничилик ёр-
дамига ҳар қачонгидан ҳам кўпроқ муҳтож экани, ўтмишда-
ги хатоларни такрорламаслик кераклигини таъкидлади.

Шу муносабат билан Термиз шаҳридаги транспорт-логис
тика хабининг замонавий инфратузилмасидан фойдаланган 
ҳолда Афғонистонни гуманитар қўллаб-қувватлаш бўйича 
махсус фонд таъсис этиш таклиф қилинди.

Президент Шавкат Мирзиёев маданий-гуманитар алоқа-
лар анъанавий равишда ҳамкорлигимизнинг мустаҳкам асоси 
эканини таъкидлади. Маданиятлар ва анъаналар хилма-хил-
лигини ҳурмат қилиш миллионлаб одамларга дўстона мулоқот 
ва ўзаро алмашувнинг янги имкониятларини очиб беради.

Шу маънода, давлатимиз раҳбари ШҲТ доирасида уни-
верситет ректорлари форуми, маданият ва туризм кун-
лари, қўшма спорт тадбирлари ва универсиадалар каби 
ҳамкорликнинг қўшимча форматларини яратишга чақирди. 
Маданиятлараро мулоқотнинг рақамли шакллари: виртуал 
музейлар ва ижодий кўргазмалар, илмий конференциялар 
ташкил этиш ташаббуси илгари сурилди.

Туризм соҳасидаги ҳамкорликка янги суръат бағишлаш 
учун 2023 йилни ШҲТ маконида туризмни ривожлантириш 
йили, деб эълон қилиш таклиф этилди.

Ўзбекистон раҳбари Самарқанд қадим-қадимдан Шарқий 
Осиёдан то Шимолий Африка, Яқин Шарқ ва Европагача 
бўлган маконда яшайдиган халқлар ўртасида маънавий, 
иқтисодий, маданий ва илмий алмашувларнинг маркази 
бўлиб келганини таъкидлади.

Шу боис умумий хавфсизлик ва фаровонлик йўлида 
Самарқанд бирдамлиги ташаббусини илгари сурди. Унинг 
мақсади – бизнинг умумий келажагимизга бефарқ бўлмаган, 
ихтилофларга қарамасдан келишилган ёндашув ва қарор-
ларни излашга тайёр, “Самарқанд руҳи” тамойилларига 
ҳамфикр бўлганларнинг барчасини глобал мулоқотга жалб 
қилишдир.

Ушбу ташаббусни амалга ошириш масалаларини муҳока-
ма қилиш учун келгуси йилда сиёсий етакчилар, жамоатчи-
лик, ишбилармонлар, академик ва эксперт доираларининг 
нуфузли вакиллари иштирокида Самарқанд халқаро форуми 
ўтказилади.

Давлатимиз раҳбари нутқининг якунида Ўзбекистон ра-
ислигидаги мақсадларга эришишда фаол кўмак учун ташки-
лотга аъзо ва кузатувчи давлатларга самимий миннатдорлик 
билдирди.

“Ишончим комилки, бугун қабул қилинаётган ҳужжатлар 
ва қарорлар Шанхай ҳамкорлик ташкилотининг янада изчил 
ривожланишига ҳамда нуфузи юксалишига муносиб ҳисса 
бўлиб қўшилади”, деди Шавкат Мирзиёев.

Мажлисда аъзо давлатлар, кузатувчи мамлакатлар етак-
чилари, фахрий меҳмонлар ҳамда БМТ ва ШҲТ раҳбарлари 
сўзга чиқди.

ШҲТ Давлат раҳбарлари кенгашининг Самарқанд декла-
рацияси тадбирнинг бош якуний ҳужжати бўлди.

Унда минтақавий барқарорлик, хавфсизлик ва барқа-
рор иқтисодий ривожланишни таъминлаш, транспорт 
алоқаларини мустаҳкамлаш, шунингдек, маданий му-
лоқотни чуқурлаштириш бўйича қўшма ёндашувлар бел-
гилаб берилган.

Жами 44 та ҳужжат – битим, концепция, дастурлар ва 
бошқа қарорлар қабул қилинди. Бу ташкилот тарихида ре-
корд кўрсаткичдир. Жумладан:

– ШҲТга аъзо давлатларнинг узоқ муддатли яхши қўш-
ничилиги, дўстлиги ва ҳамкорлиги тўғрисидаги шартнома 
қоидаларини 2023-2027 йилларда амалга ошириш бўйича 
комплекс ҳаракатлар режаси тўғрисида;

– ШҲТга аъзо давлатларнинг ўзаро боғлиқликни ривож
лантириш ва самарали транспорт йўлакларини яратиш 
бўйича концепцияси тўғрисида;

– “ШҲТнинг эзгу ният элчиси” фахрий унвони тўғрисида-
ги низом тўғрисида;

– ШҲТга аъзо давлатларнинг ўзаро ҳисоб-китобларида 
миллий валюталар улушини босқичма-босқич ошириш бўйи-
ча “йўл харитаси” тўғрисида;

– Эроннинг ШҲТга аъзо давлат мақомини олиш учун 
мажбуриятлари тўғрисидаги меморандум имзолангани 
тўғрисида;

– Беларусь Республикасини ШҲТ аъзолигига қабул қи-
лиш жараёнини бошлаш тўғрисида;

– Мальдив Республикаси, Баҳрайн, Бирлашган Араб 
Амирликлари, Мьянма Иттифоқи Республикаси, Қувайт Дав-
латига ШҲТнинг мулоқот бўйича шериги мақомини бериш 
тўғрисида;

– Варанаси шаҳрини (Ҳиндистон) 2022-2023 йилларда 
ШҲТнинг туризм ва маданий пойтахти деб эълон қилиш 
тўғрисида;

– ШҲТ котибияти ва Таълим, фан ва маданият масалала-
ри бўйича БМТ (ЮНЕСКО) ўртасида меморандумни имзолаш 
тўғрисида;

– ШҲТ Бош котибининг ташкилотнинг ўтган йилги 
фаолияти ҳамда ШҲТ Минтақавий аксилтеррор тузилмаси 
Кенгашининг 2021 йилги фаолияти тўғрисидаги ҳисоботла-
ри ҳақида;

– ШҲТ Давлат раҳбарлари кенгаши қарорларининг амал 
қилишини бекор қилиш тўғрисида;

– ШҲТ фаолиятини такомиллаштириш тўғрисида қарор-
лар қабул қилинди.

Шунингдек, ШҲТ Давлат раҳбарлари кенгашининг:
– иқлим ўзгаришига нисбатан жавоб ҳаракатлари тўғри-

сида;
– ишончли, барқарор ва диверсификациялашган етказиб 

бериш занжирларини таъминлаш тўғрисида;
– глобал озиқ-овқат хавфсизлигини таъминлаш тўғриси-

да;
– энергетик хавфсизликни таъминлаш тўғрисидаги баё-

нотлари қабул қилинди.

Бундан ташқари, тадбир доирасида қуйидаги ҳужжатлар 
имзоланди:

– Эроннинг ШҲТга аъзо давлат мақомини олиш учун 
мажбуриятлари тўғрисидаги меморандум;

– ШҲТга аъзо давлатлар ҳукуматлари ўртасида туризм 
соҳасидаги ҳамкорлик тўғрисида битим;

– ШҲТга аъзо давлатлар ўртасида хизматлар савдоси 
соҳасидаги ҳамкорликнинг ҳадли асослари;

– ШҲТ мамлакатларининг ваколатли органлари ўртасида 
музей иши соҳасидаги ҳамкорлик тўғрисида меморандум;

– ШҲТ мамлакатларининг ваколатли органлари ўртаси-
да ўсимликлар карантини соҳасидаги ҳамкорлик тўғрисида 
битим;

– ШҲТ мамлакатларининг қайта тикланувчи энергия ман-
баларидан фойдаланиш соҳасидаги ҳамкорлиги дастури;

– ШҲТ мамлакатларини инфратузилмавий ривожланти-
риш дастури;

– ШҲТ мамлакатларининг ишбилармон доиралари ўрта-
сидаги саноат кооперациясини рағбатлантириш дастури;

– Рақамли саводхонликни ривожлантириш бўйича ШҲТ 
дастури;

– ШҲТга аъзо давлатларнинг сунъий интеллектни ривож
лантириш бўйича ҳамкорлиги дастури;

– ШҲТга аъзо давлатларнинг тиббиёт ташкилотлари 
ўртасида юқумли касалликларни профилактика қилиш ва 
даволаш масалаларида ҳамкорлик бўйича “йўл харитаси”;

– ШҲТга аъзо давлатлар ўртасида устувор йўналишлар-
даги илмий-техник ҳамкорлик бўйича ҳаракатлар режаси 
(2022-2025 йилларда);

– ШҲТда минтақа ичидаги савдони ривожлантириш бўйи-
ча қўшма ҳаракатлар режаси;

– ШҲТ мамлакатларининг телемедицина соҳасидаги ҳам-
корлиги концепцияси;

– ШҲТ мамлакатларининг “ақлли” қишлоқ хўжалиги ва 
агроинновацияларни жорий этиш соҳасидаги ҳамкорлиги 
концепцияси;

– ШҲТ ва Араб давлатлари лигаси котибиятлари ўртаси-
да меморандум;

– ШҲТ котибияти ва Таълим, фан ва маданият масалала-
ри бўйича БМТ (ЮНЕСКО) ўртасида ўзаро англашув тўғри-
сида меморандум;

– ШҲТ котибияти билан Осиё ва Тинч океани учун 
иқтисодий ва ижтимоий комиссия (ЭСКАТО) ўртасида ўзаро 
англашув тўғрисида меморандум ва бошқа ҳужжатлар имзо-
ланди.

Шу билан Ўзбекистонинг ШҲТга бу галги раислиги якун-
ланди ва раислик илк бор Ҳиндистон Республикасига ўтди.

Мажлис якунлангач, Ўзбекистон Республикаси Ташқи 
ишлар вазири Владимир Норов ҳамда ШҲТ бош котиби Чжан 
Мин иштирокида брифинг ўтказилди ва унда Самарқанд 
саммити натижалари, унда муҳокама этилган масалалар 
юзасидан оммавий ахборот воситалари вакилларига ахборот 
берилди. 

Шанхай ҳамкорлик ташкилотининг Самарқандда 
ўтказилган саммити бир қатор жиҳатлари билан тари-
хий аҳамиятга эга бўлди. Бу аввало, Давлат раҳбарлари 
кенгашининг пандемия бошлангандан буён ўтган уч йил 
ичида илк бор барча аъзо мамлакатлар етакчиларининг 
тўлиқ таркибда юзма-юз мулоқот қилгани, кузатувчи ва 
меҳмон мамлакатлар сони ошгани билан боғлиқ. Шунин-
гдек, йиғилишда ШҲТ тарихида биринчи марта 40 дан 
ортиқ ҳужжат кўриб чиқилди. Ташкилотни кенгайтириш, 
янги аъзолар қабул қилиш, мулоқот бўйича шерик мақо-
мини бериш юзасидан қарорлар имзоланди. Муҳими, ШҲТ 
маконида бирдамлик, ҳамкорлик ва барқарорликни таъ-
минлашга қаратилган муҳим ташаббуслар ҳамда уларни 
амалга оширишга якдиллик билдирилди. 

Зиёдулла ЖОНИБЕКОВ,
Ғолиб ҲАСАНОВ,

ЎзА махсус мухбирлари.

САМАРªАНД САММИТИ – 
ШАНХАЙ ²АМКОРЛИК ТАШКИЛОТИ 

ФАОЛИЯТИДА ЯНГИ СА²ИФА



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

A.SHERXOLOV.

Navbatchi: 

G.MO‘MINOVA.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
16 415 nusxada chop etildi. Buyurtma 603. Hajmi 2 bosma taboq, bichimi A-2

4 SAMARQAND VA SAMMIT 2022-yil 17-sentabr, shanba, 
108 (23.675)-son

17 СЕНТЯБРЬ
Нина МАРТИНОВА – 

(1905-1977). Днепропетровск 
шаҳрида туғилган. Самарқанд 
рус драма театри актрисаси 
ва режиссёри. Ўзбекистон 
халқ артисти.

19 СЕНТЯБРЬ
Мамлакат УЛАШЕВА – 

1985 йилда Пайариқ ту-
манида туғилган. Зулфия 
номидаги Давлат мукофоти 
лауреати.

Муниса САНАҚУЛОВА 
– 1991 йилда Самарқанд 
шаҳрида туғилган. Зулфия 
номидаги Давлат мукофоти 

лауреати.

ШУ ОЙДА 
ТАВАЛЛУД 

ТОПГАНЛАР

Янги китоблар
Муносабат

Бугун ўзининг 60 ёшини қарши 
олаётган Алишер Нуруллаев ана шун-
дай масъулиятли соҳанинг жонкуяри 
саналади.

Ветеринария фанлари номзоди, 
доцент А.Нуруллаев ўзининг 40 йиллик 
фаолиятини ушбу йўналишда тинимсиз 
изланиш, янгиликлар яратиш, етук ва 
билимдон кадрлар тайёрлашга, назария 
ва амалиётнинг уйғунлигини таъминлаш-
га бағишлади.

А.Нуруллаев 1962 йилда Сурхондарё 
вилоятининг Шўрчи туманида туғилган. 
Мактабни аъло баҳоларга битириб, Са-
марқанд қишлоқ хўжалик институтининг 
ветеринария факультетида ўқиди. Олий-
гоҳни имтиёзли диплом билан тамомла-
гач, иш фаолиятини институтнинг кичик илмий ходими 
сифатида бошлади.

Илмий изланишлари самарасида 1991 йил Тошкент 
зоология ва паразитология институтида номзодлик дис-
сертациясини муваффақиятли ёқлаб, биология фанлари 
номзоди илмий унвонини олди.

Соҳанинг етук билимдони сифатида бор малака ва 
тажрибасини мамлакатимиз эпизоотик барқарорли-
гини, озиқ-овқат хавфсизлигини таъминлаш, тизимда 
учраётган камчиликларни бартараф этиш, ветери-
нария хизматларини кўрсатишни сифат жиҳатидан 
янги босқичга олиб чиқишга бағишлади. Сурхондарё 
вилояти давлат ветеринария бошқармаси бош мута-
хассиси, ветеринария-санитария отряди бошлиғи, 
Деҳқон ва фермер хўжаликлари уюшмаси Самарқанд 
вилояти вакиллиги бош мутахассиси, вилоят ҳокими-

нинг агросаноат мажмуи масалалари 
бўйича биринчи ўринбосари котибияти 
етакчи мутахассиси, қишлоқ ва сув хў-
жалиги масалалари бўйича ўринбосари 
котибияти бош мутахассиси, Самарқанд 
ветеринария медицинаси институти 
катта ўқитувчиси, доценти, назорат ва 
мониторинг бўлими бошлиғи вазифала-
рида самарали меҳнат қилди.

Самарқанд вилояти давлат ветери-
нария бошқармаси бошлиғи, вилоят 
қишлоқ ва сув хўжалиги бошқарма-
сининг чорвачилик, паррандачилик, 
балиқчилик, асаларичилик ва пилла-
чилик сектори бошлиғи, Ветеринария 
илмий-тадқиқот институти директори 
вазифаларида раҳбарлик, ташаббус

корлик сифатларини намоён этди.
А.Нуруллаев 40 дан ортиқ илмий ишланмалар, ўқув 

қўлланма ва тавсияномалар муаллифидир. У илмий-а-
малий фаолияти давомида Қишлоқ ва сув хўжалиги ва-
зирлиги, Ветеринария ва чорвачиликни ривожлантириш 
давлат қўмитаси ва вилоят ҳокимлигининг қатор фахрий 
ёрлиқ ва ташаккурномалари билан тақдирланган.

Жонкуяр раҳбар, илмли устоз Алишер Нуруллаев 
бугун бир-биридан қобил фарзандлар, набиралар тар-
биялаш, маърифатли шогирдлар тайёрлаш баробарида, 
юртимиз илм-фани тараққиёти учун хизмат қилишда 
давом этмоқда.

Асадулло ДАМИНОВ,
Самарқанд ветеринария медицинаси, чорвачилик 

ва биотехнологиялар университети проректори, 
ветеринария фанлари доктори.

Монографияда олимлар Хитой маданияти, мифлари 
ва фалсафасининг бинокорлик маданиятига кўрсатган 
таъсирини ўрганишга эътибор қаратган. Тадқиқотнинг 
умумий ғоясига кўра, қаерда илм, маданият ривожлан-
ган бўлса, ўша ерда меъморчилик ҳам тараққий қилган, 
тамаддунлар куртак отган. Китобда бу масала кўҳна 
Хитой маданияти ва мифологияси мисолида ёритилган 
бўлиб, мавзуга бу тарзда ёндашиш архитектура соҳаси-
даги тарихий бинокорлик билан боғлиқ кўплаб муаммо-
ларга ойдинлик киритади.

Ҳар қандай ўтмиш меъморий обидасининг замини-
да, албатта, уни яратган элнинг дунёқараши акс этади: 
Хитой бинокорлигидаги қайрилган томлар ва аждарҳо 
қиёфаларида ёки Самарқанд мадрасаларидаги кўк 
гумбазлар, Баҳодир Ялангтўш қурдирган мадрасадаги 
йўлбарслар ва кийиклар тасвирларида ҳам маълум бир 
рамзийлик бор. Миллий архитектурадаги бундай ўзига 
хосликларни ўрганиш маънавий қадрият ва тушунча-
ларнинг бинолар кўринишида моддийлашиш жараёни 
тараққиётини кўрсатиб беради.

Нафақат Ўзбекистонда, балки Марказий Осиёда ҳам 
маълум халқларнинг маданияти, мифологияси ва архи-
тектураси монографик тадқиқот кўринишида ўрганил-
маган. Шу нуқтаи назардан ушбу китобни Буюк ипак 
йўлидаги халқлар маданий меросини ўрганишда нодир 

манба сифатида эътироф этиш жоиз.
Тадқиқотда Буюк ипак йўлининг бошида турган 

Хитой халқининг маданий тарихи, Конфуций, Лаоцзи 
каби файласуфларнинг қарашлари, мифологик тушун-
чалар, уларнинг замирида вужудга келган ўзига хос 
бинокорлик санъати ҳақида сўз боради. Эътиборга 
молик жиҳатларидан бири шундаки, хитой маданияти ва 
архитектурасининг шаклланишида Чин юртига борган 
алломаларимизнинг ҳам хизматлари бор эканлиги ўз 
исботини топган.

Ижтимоий-гуманитар фанларни ўрганиш ва ўқитишда 
муҳим манба бўлиб хизмат қиладиган мазкур китоб мав-
зуси давомли бўлиб, унда Буюк ипак йўлида муҳим ўрин 
тутган Довон (Фарғона), Самарқанд, Бухоро, Термиз 
каби қадимий шаҳарларимизнинг бой маданияти, мифо-
логияси ва архитектурасидаги муштараклик ҳақида ҳам 
маълумот берувчи навбатдаги манба майдонга келади, 
деб умид қиламиз.

Китобнинг ШҲТ Самарқанд саммити арафасида нашр 
этилганлигининг ўзига хос рамзий маъноси бор. Бу ки-
тоб бир ғоя атрофида бирлашган давлатларни нафақат 
бугунги куннинг долзарб масалаларига, балки умумий 
тарих, маданий меросни ўрганишда ва нурли келажак 
қурилишида ҳам якдил бўлишга эътиборни қаратади.

Ҳаким ЖЎРАЕВ.

Шанхай ҳамкорлик ташки-
лотининг йигирма иккинчи 
саммити арафасида Са-
марқанд вилоят ҳокимлиги 
томонидан “Маънавият” 
нашриётида шу номдаги 
китоб-альбом чоп этилди.

“Самарқандга бежиз “Ер юзининг 
сайқали”, дея таъриф берилмаган. 
Негаки, бу замин инсоният цивилиза-
циясида муҳим роль ўйнаган, тарих 
саҳифаларида номи зарҳал ҳарфлар 
билан ёзилган ва ўчмас из қолдирган. 
Самарқанд - илм-фан, маданият ва 
санъат бешиги, улуғворлик, тараққиёт 
ва юксалиш тимсоли...”.

Китоб шундай сатрлар билан 
бошланади ва унда Самарқанднинг 
пайдо бўлиш тарихидан бошлаб дунё 
тамаддунига юз тутиши ва бугунги 
кунигача бўлган давр маълумот ва 

фотосуратлар асосида 
ёритиб берилган. 

Шунингдек, унда 
Самарқанд вилояти 
ҳудудидаги ноёб мод-
дий-маданий мерос 
объектлари, осори-атиқа-
лар, халқимизнинг ўзига 
хос маданияти, анъана 
ва қадриятлари, миллий 
ҳунармандчилиги, байрам 
ва фестиваллари ҳақида 
маълумотлар келтирилган.

Вилоятнинг иқтисодий 
имкониятлари, туристик салоҳияти, 
саноат, қишлоқ хўжалиги, тибби-
ёт, таълим ва бошқа соҳаларга оид 
қимматли маълумотлар ва суратлар 
китобхонни бефарқ қолдирмайди.

– Самарқанд ҳақидаги бундай ки-
тоб-альбом бундан 15 йил аввал – 2007 
йилда Самарқанд шаҳрининг 2750 
йиллиги муносабати билан тайёрланган 

эди, – дейди ушбу ки-
тоб-альбом ишчи гуруҳи 
аъзоси М.Ибодуллаев. 
– Лекин унда ҳам кўпроқ 
шаҳар ҳақида маълумот-
лар келтирилган. Мазкур 
китоб-альбомда эса вило-
ятнинг тарихи, маданияти, 
иқтисодиёти ва бошқа 
соҳаларига оид энг сўнгги 
маълумотлар киритилган. 
Албатта, кейинги йилларда 
амалга оширилган бунёд-
корлик ишлари туфайли 
яратилган янги объектлар, 

са- ноат корхоналари тўғрисида-
ги маълумот ва суратлар ўрин олган. 
Шунингдек, вилоятнинг ўзига хос гўзал 
табиати акс этган бетакрор суратлар 
борки, улар кишига ўзгача завқ бериб, 
ҳайрат ва ҳавас уйғотади.

Китоб-альбом матни ўзбек, рус 
ва инглиз тилларида ёзилган.

Амалиётчи олим, талабчан раҳбар
“Тиббиёт инсонларни, ветеринария эса инсониятни даволайди”. Машҳур физиолог олим, 
академик Иван Павловнинг ушбу сўзлари озиқ-овқат хавфсизлигини таъминлаш орқали 
инсон саломатлиги, жамият хавфсизлигини муҳофаза қилишнинг энг асосий занжирларидан 
бири, шубҳасиз, ветеринария эканлигини англатади. Чунки мутахассисларга кўра, юқумли 
касалликларнинг аксарияти чорва молларидан инсонга ўтади. Бундай касалликларнинг ол-
дини олиш, уларга қарши курашиш, айниқса, ветеринария соҳасини ривожлантириш тобора 
долзарб аҳамият касб этаётганини бутун дунё ҳис этмоқда.

Университет олимлари саммит
арафасида монография чоп этди

“Самарқанд – ер юзининг сайқали”

Шароф Рашидов номидаги Самарқанд давлат университети профес-
сорлари Рустам Холмуродов ҳамда Эркин Мусурмонов Шанхай ҳамкор-
лик ташкилотининг Самарқанд саммити муносабати билан “Буюк ипак 
йўли маданияти, мифологияси ва архитектураси” (Хитой) монография-
сини нашрдан чиқарди.

Шанхай ҳамкорлик ташкилоти саммити муносабати билан Самарқандда 
энергия тежамкор светофорлар ўрнатилган. Ҳаракатни тартибга солиш 
учун мазкур қурилмаларни масофадан бошқариш мумкин.

Вилоят ИИБ ЙҲХБ махсус эксплуатация-монтаж бўлимидан олинган маълумотларга 
кўра, кўчалардаги чизиқларни янгилаш учун 17 тонна бўёқ ишлатилган. Хусусан, 6 
минг квадрат метрдан зиёд пиёдалар йўлаклари оқ ва сариқ рангга бўялган.

Шунингдек, саммитга тайёргарлик доирасида Самарқандга 2800 та йўл белгиси 
келтирилган. Манбанинг билдиришича, улар заруратга кўра, тегишли жойларга 
ўрнатилмоқда.

61 та чорраҳа тартибга келтирилди

Пахтачи туманида хусусий амалиёт билан шуғулланувчи нотариус Аҳме-
дов Толиб нотариал идорасида марҳум Идрисов Обид Рустамовичга (2021 
йил 5 декабрда вафот этган) тегишли мол-мулк учун мерос иши  очилган. 
Шу муносабат билан меросхўрларнинг Аҳмедов Толиб нотариал идорасига 
мурожаат этишларини сўраймиз.

Манзил: Пахтачи тумани Ҳунарманд маҳалласи, Тараққиёт кўчаси, 
57-уй.

* * *
Булунғур туманидаги 39-ўрта касб-ҳунар билим юртидан 1987 йилда 

Юсупов Сафар Алибоевич номига берилган Б № 144470 рақамли диплом 
йўқолганлиги сабабли бекор қилинади.

Ёнимиздаги одамлар

Президентимиз Шавкат Мир-
зиёевнинг “Шанхай ҳамкорлик 
ташкилотининг Самарқанд самми-
ти: ўзаро боғлиқликдаги дунёда 
мулоқот ва ҳамкорлик” мавзусида-
ги концептуал мақоласида бутун 
дунёда иқтисодий тангликларнинг 
юзага келиши сабаблари, юз бера-
ётган сиёсий қарама-қаршиликлар, 
давлатлар ўртасида бўлаётган 
ўзаро келишмовчиликлар, савдо 
ва инвестиция оқимларини издан 
чиқиши, озиқ-овқат тақчиллиги, 
энергетика хавфсизлигини таъмин-
лашнинг муҳим омиллари юзаси-
дан мулоҳаза юритилган. Ушбу 
муаммоларнинг олдини олишда 
давлатлар ўзаро ҳамжиҳатликда, 
ишонч билан фаолият олиб бориши 
муҳимлиги таъкидланган. 

Мақолада Шанхай ҳамкорлик 
ташкилотининг олдига қўйган 
мақсади ва вазифалари, бошқа 
ташкилотлардан фарқли жиҳатла-
ри очиб берилган.

Шунингдек, Aфғонистонда-
ги муаммолар, уларнинг олдини 
олишда барча давлатларнинг 
кўмаги зарурлиги, стратегик 
мақсадлар нафақат афғон халқи, 
балки бутун минтақанинг хавф-
сизлигини таъминлашга хизмат 
қилиши таъкидланган.

Мақолада “Самарқанд руҳи” 

иборасига алоҳида урғу берил-
ган. Самарқанд қадим-қадимдан 
миллий давлатчилигимизга асос 
бўлган, тарихимиздаги иккала Ре-
нессанс даврида ҳам муҳим ўрин 
тутган шаҳар. Президентимиз 
“Буюк ипак йўли” мажмуасининг 
очилиш маросимидаги нутқида 
Самарқандни учинчи Ренессанс ва 
олдинги тарихий даврлар ўртаси-
даги рамзий кўприк дея тарифла-
ди. Ҳақиқатдан ҳам Самарқанд 
тарихи уч минг йилликларга 
бориб тақаладиган, Шарқда 
маданиятнинг қадим бешикла-
ридан бўлган шаҳар. Бугунги 
кунга келиб қадимий ва ҳамиша 
навқирон шаҳарда илм-фан ва 
таълим соҳасига эътибор натижа-
сида Самарқандда бир нечта олий 
таълим муассасалари ва уларнинг 
филиаллари ташкил этилди. 

Шанхай ҳамкорлик ташкило-
тининг Самарқанд саммити энг 
юқори даражадаги учрашув бў-
либ, у тинчлик ва хавфсизликни 
таъминлаш, иқтисодиётни риво-
жлантириш, қадимий Самарқанд-
нинг дунё миқёсидаги нуфузининг 
янада юксалишига хизмат қилади.

Акрам БЕГМАТОВ,
Ўзбекистон-Финляндия 

педагогика 
институти ректори.

Шарқ маданияти 
дурдонаси

Мақолада дунёдаги глобал хавф-ха-
тарларни ҳеч бир мамлакат ёлғиз ҳол-
да бартараф этишга қодир эмаслиги, 
шунинг учун мамлакатлар кўп томон-
лама ҳамкорликда иш юритиши зарур-
лиги айтилган. Шунингдек, ҳар қайси 
мамлакатга раҳна соладиган таҳдид ва 
хатарларга қарши умумий саъй-ҳара-
кат ва имкониятларни бирлаштириш 
барча учун бирдек манфаатли экани 
таъкидланади. 

Мақолада Шанхай ҳамкорлик 
ташкилотининг турли блоклардан холи 
мақомга эга бўлиб, очиқлик, учинчи 
мамлакатлар ёки халқаро ташки-
лотларга қарши ҳаракат қилмаслиги 
таъкидланади. Шунингдек, барча 
иштирокчи томонларнинг тенглиги ва 
суверенитетини ҳурмат қилиш, ички 
ишларга аралашмаслик каби вази-
фаларнинг белгилаб олингани ўзаро 
ҳамкорликни янада мустаҳкамлайди. 

Ташкилот ўз олдига халқаро ва 
минтақавий ташкилотлар, мамлакатлар 
ўртасидаги турли келишмовчиликларни 
енгиб ўтиш, сиёсий ва иқтисодий ҳам-
корликни ривожлантириш, савдо-со-
тиқни кенгайтириш ҳамда маданий-гу-
манитар алмашинувни рағбатлантириш 
каби вазифаларни қўйган.

Бугунги кунга келиб, улкан ге-
ографик маконни қамраб олган ва 
сайёрамиз аҳолисининг қарийб ярмини 
бирлаштирган, дунёдаги энг йирик 
минтақавий ташкилотлардан бири 
сифатида эътироф этилаётган Шанхай 
ҳамкорлик ташкилоти: 

- биринчидан, маданий-цивили-
зацион қарашлари турлича, ўз ташқи 
сиёсий йўналишлари ва миллий 
тараққиёт моделларига эга мамла-
катларни бирлаштира олган ўзига 
хос давлатлараро тузилма сифатида 
тарихий миссиясини оқламоқда;

- иккинчидан, тарихан қисқа дав-
рда катта йўлни босиб ўтиб, глобал 
сиёсий ва иқтисодий тизимнинг ажрал-
мас қисмига айланди. Хусусан, Шанхай 
ҳамкорлик ташкилотининг муваффақи-
ят гарови сифатида қаралаётган – 
минтақавий хавфсизликни таъминлаш 
орқали кўп томонлама ҳамкорликни 
илгари суриш ғояси дунё ҳамжамияти 
томонидан эътироф этилмоқда;

- учинчидан, ШҲТга аъзо давлат-
лар ялпи ички маҳсулотининг умумий 
ҳажми жаҳон кўрсаткичининг қарийб 
чорак қисмини ташкил қилмоқда. Бу 
эса эндигина 20 ёшга тўлган ушбу мин-
тақавий Ташкилот томонидан дунёнинг 
барқарор ривожланишига қўшилаётган 
катта ҳиссадир.

Улуғбек ЯЗДОНОВ, 
Элбек ТОҒАЙМУРОДОВ,

ТДАУ Самарқанд филиали 
ўқитувчилари.

Тарихан қисқа даврда 
катта йўл босиб ўтилди

Президентимизнинг “Шанхай ҳамкорлик ташкилотининг Са-
марқанд саммити: ўзаро боғлиқликдаги дунёда мулоқот ва ҳам-
корлик” номли мақоласида Шанхай ҳамкорлик ташкилотининг 
мақсад ва вазифалари, эришган ютуқлари ҳамда режалари бора-
сида фикрлар келтирилади.

Бутун дунё тамаддуни бешикларидан бири 
бўлган шаҳримизда барпо этилган Халқаро 
туризм маркази бугун дунё нигоҳида. Халқаро 
туризм марказидан шаҳарнинг тарихий обидала-
ри ва кўҳна ёдгорликларига олиб борувчи йўллар 
халқаро стандартлар асосида қурилиб, фойда-
ланишга топширилди. Халқаро туризм маркази-
да барпо этилган саккизта меҳмонхона, юқори 
даражадаги йиғилишлар ўтказиладиган конгресс 
холл ва бошқа иншоотлар марказнинг кўркига 
кўрк қўшиб турибди. Бугун Самарқандга ташриф 
буюрган ҳар қандай сайёҳ шаҳарга яна қайта 
ташриф буюриш истаги билан қайтади. 

Юртбошимиз Шавкат Мирзиёевнинг “Шанхай 
ҳамкорлик ташкилотининг Самарқанд саммити: 
ўзаро боғлиқликдаги дунёда мулоқот ва ҳамкор-
лик” сарлавҳали мақоласида таъкидланганидек, 
саммитда кўп давлатларнинг иштироки у қадар 
муҳим эмас, муҳими, катта бозор, катта инвести-
циялар, барқарор ҳамкорликдир. 

Ўзбекистон шу пайтга қадар 3 маротаба ШҲТга 
раислик қилгани давлатимизнинг ушбу нуфузли 
ташкилотда муносиб ўринга эга эканлигидан да-
лолат беради. Навбатдаги саммит ташкилотга аъзо 
бўлган давлатлар қаторида Ўзбекистон иқтисоди-
ётининг янада тараққий этишига, давлатлар ўрта-
сидаги ҳамкорлик алоқаларининг  ҳар томонлама 
ривожланишига хизмат қилади. Ташкилотга аъзо 
давлатлар ўртасида шундай кучли ҳамкорликнинг 
йўлга қўйилишида Ўзбекистон ташаббускор бўлади. 

Дилафрўз УЛУҒБОЕВА,
халқ депутатлари вилоят Кенгаши депутати.

Ҳамкорлик 
ривожланишида 
Ўзбекистон 
ташаббускор бўлади

Ер юзининг сайқали, азим Самарқанд 
шаҳри Шанхай ҳамкорлик ташкилоти-
нинг навбатдаги саммитига мезбонлик 
қилгани биз, Самарқанд аҳлига беқи-
ёс фахр, ифтихор туйғуларини бахш 
этди. Саммитга тайёргарлик муносаба-
ти билан шаҳримизда беқиёс ободон-
чилик, бунёдкорлик ишлари амалга 
оширилди. 


